
R  E  P U  B  L  I  K  A    E   S  H  Q  I  P  Ë  R  I  S  Ë
KËSHILLI BASHKIAK
V E N D I M 
Nr. 28  datë 3.05.2019
PËR 
KRIJIMIN E MUZEUT VENDOR “SHTËPIA STUDIO KADARE”
Në mbështetje të nenit 8 pika 2, nenit 9 pika 1, nënpika 1.1, shkronja “b”, nenit 25, pikat 1 dhe 2, nenit 54, shkronjat “ç”, “d”, “dh” dhe “f”, nenit 55, pikat 3 dhe 6, të ligjit nr. 139/2015, “Për vetëqeverisjen vendore”, ligjit nr. 7961, datë 12.07.1995, “Kodi i Punës i Republikës së Shqipërisë”, të ndryshuar; nenit 214, pika 2, nenit 233, pika 3, shkronja “b”, nenit 275, pika 1, të ligjit nr. 27/2018 “Për trashëgiminë kulturore dhe muzetë”, ligjit nr. 68/2017, “Për financat e vetëqeverisjes vendore”, nenit 5, shkronja “d”, të ligjit nr. 10405, datë 24.3.2011, “Për kompetencat për caktimin e pagave dhe të shpërblimeve”; pikës 17, të vendimit nr. 165, datë 02.03.2016, të Këshillit të Ministrave “Për grupimin e njësive të vetëqeverisjes vendore për efekt page, dhe caktimin e kufijve të pagave të funksionarëve të zgjedhur e të emëruar, të nëpunësve civil dhe të punonjësve administrativë të njësive të vetëqeverisjes vendore”, të ndryshuar, me propozim të kryetarit të Bashkisë, Këshilli Bashkiak,
V E N D O S I :
1. Krijimin e Muzeut Vendor “Shtëpia Studio Kadare”, si institucion në varësi të Bashkisë së Tiranës, me seli në “Rrugën e Dibrës”, Tiranë.
2. Muzeu vendor “Shtëpia Studio Kadare”, ka për funksion kryesor shpalosjen, njohjen dhe promovimin e veprës letrare të shkrimtarit të njohur Ismail Kadare.
3. Bashkia Tiranë të ndjekë të gjithë hapat dhe procedurën e nevojshme pranë institucionit përgjegjës të përcaktuar në legjislacionin në fuqi për trashëgiminë kulturore dhe muzetë, për shndërrimin e këtij apartamenti në një Muze Vendor të quajtur “Shtëpia Studio Kadare”.
4. Të miratojë stemën zyrtare të Muzeut Vendor “Shtëpia Studio Kadare”, sipas Aneksit nr. 1, bashkëlidhur dhe pjesë përbërëse e këtij vendimi.
5. Miratimin e statutit të Muzeut Vendor “Shtëpia Studio Kadare”, sipas tekstit bashkëlidhur dhe pjesë përbërëse të këtij vendimi.
6. Miratimin e strukturës dhe organikës sipas Aneksit nr. 2, si dhe nivelin e pagave, sipas lidhjes nr. 22, për punonjësit e Muzeut Vendor “Shtëpia Studio Kadare”, bashkëlidhur dhe pjesë përbërëse e këtij vendimi.
7. Drejtori i muzeut vendor emërohet nga kryetari i Bashkisë Tiranë për një mandat trevjeçar, sipas kritereve të miratuara nga Këshilli Kombëtar i Muzeve.
8. Efektet financiare të këtij vendimi do të përballohen nga buxheti i miratuar për këtë institucion për vitin 2019 e në vijim në Programi i Kulturës dhe Turizmit. 
9. Të miratojë formatin dhe çmimin e biletës për hyrjen në Muzeun Vendor “Shtëpia Studio Kadare”, si dhe lehtësimet/përjashtimet për disa kategori, sipas aneksit nr. 3, bashkëlidhur këtij vendimi.
10. Të miratojë krijimin e këndit “SAL” (Souvenir, Art & Libra) brenda ambienteve të Muzeut Vendor “Shtëpia Studio Kadare”.
11. Ngarkohet Kryetari i Bashkisë të miratojë rregulloren e organizimit dhe funksionimit të brendshëm të muzeut vendor “Shtëpia Studio Kadare”, duke përfshirë edhe rregullimet përkatëse të këndit “SAL” (Souvenir, Art & Libra).
12. Ngarkohen Kryetari i Bashkisë, Drejtoria e Përgjithshme e Promovimit të Qytetit, Drejtoria e Përgjithshme e Planifikimit Strategjik dhe Burimeve Njerëzore dhe Drejtoria e Përgjithshme e Menaxhimit Financiar për zbatimin e këtij vendimi.
13. Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015, “Për vetëqeverisjen vendore” dhe pas konfirmimit ligjor të Institucionit të Prefektit të Qarkut Tiranë.
K R Y E T A R
ALDRIN DALIPI

R  E  P U  B  L  I  K  A    E   S  H  Q  I  P  Ë  R  I  S  Ë
  BASHKIA TIRANË

STATUTI I MUZEUT “ SHTËPIA STUDIO KADARE”
Neni 1
Objekti
Ky statut përcakton parimet bazë të procedurave institucionale, administrative dhe operative të Muzeut Vendor “Shtëpia Studio Kadare”.
Neni 2
2.1. Muzeu i Bashkisë Tiranë do të quhet: “Shtëpia Studio Kadare”.
2.2. Muzeu “Shtëpia Studio Kadare” është institucion publik, kulturor, vendor në vartësi të Bashkisë së Tiranës, i cili financohet prej saj si dhe mbështetet në ligjin nr. 27/2018, "Për trashëgiminë kulturore dhe muzetë”.
2.3. Muzeu Vendor “Shtëpia Studio Kadare” nuk ndjek qëllime ekonomike. Ai e ka selinë në Tiranë, me adresë Rruga e Dibrës në krah të Pallatit të Kulturës dhe Sheshit “Skënderbe”.
Neni 3
3.1. Pronar i këtij muzeu është institucioni i Bashkisë Tiranë.
3.2.Ky institucion është i detyruar të përdorë vulën dhe stemën e institucionit të Bashkisë Tiranë si dhe stemën e Muzeut Vendor “Shtëpia Studio Kadare”.
Neni 4
Parimet dhe detyrat 
4.1.Muzeu Vendor “Shtëpia Studio Kadare” është krijuar më qëllimin e ruajtjes, gjurmimit, studimit, dhe promovimit të trashëgimisë historike materiale që i dedikohet jetës dhe veprës së shkrimtarit të shquar Ismail Kadare, duke nxitur interesin për ruajtjen dhe zhvillimin e kësaj trashëgimie me vlera jo vetëm për qytetin, po për gjithë vendin.
4.2.  Muzeu vendor “Shtëpia Studio Kadare” detyrohet të shpallë në vend të dukshëm dhe në mjetet publike orarin e vizitave publike të mjedisit muzeor. Ai do të ketë ciceron të aftë të japë shpjegime mbi objektet dhe tematikën e muzeut.
4.3.  Muzeu siguron qasje të lirë në informim dhe siguron shërbim të barabartë për të gjithë vizitorët.
4.4. Për të përmbushur dhe realizuar qëllimet e tij, muzeu do të ndërmarrë aktivitetet e poshtëshënuara:
· Në këtë muze do të punohet vazhdimisht për edukimin e brezave të rinj dhe njohjen e tyre me veprën e shkrimtarit Ismail Kadare si dhe mënyrën e jetesës në periudhën totalitare.
· Do të kompozohet në hapësirën e tij një kënd leximi për të gjithë të apasionuarit.
· Muzeu vizitohet nga turistët që vijnë në Tiranë jo vetëm për vlerat historike, kulturore që mbart, por dhe për pozicionin strategjik në qendër të Tiranës.
· Do të kompozohet në hapësirën e tij një kënd shitjeje (këndi SAL) ku vizitorët mund të blejnë suvenire dhe libra.
· Muzeu vendor “Shtëpia Studio Kadare” do të realizojë bashkëpunimin me institucione, organizata jofitimprurëse dhe operatorë turistikë nëpërmjet shkëmbimit të përvojave dhe ekspozimeve të tij duke siguruar ruajtjen dhe mirëmbajtjen e fondeve që disponon si dhe pasurimin e tyre me objekte të tjera.
Neni  5
Fondi muzeor
5.1. Muzeu vendor “Shtëpia Studio Kadare”administron fondin e vet muzeor, i cili është pjesë integrale e Fondit Muzeor Kombëtar sipas inventarit të regjistrit të Institutit Kombëtar të Regjistrimit të Trashëgimnisë Kulturore (IKRTK).
5.2. Ruajtja, konservimi dhe menaxhimi i këtij fondi kryhet sipas parashikimeve të kuadrit ligjor të trashëgimisë kulturore dhe muzeve.
5.3. Muzeu vendor “Shtëpia Studio Kadare” dhe muzetë e tjerë publikë ose privatë, shkëmbejnë ndërmjet tyre objekte muzeore, sipas nenit 225, pika 2, të ligjit nr. 27/2018, në bazë të një marrëveshje shkëmbimi të lidhur midis titullarëve të institucioneve  muzeore pas marrjes së miratimit nga ana e institucioneve themeluese (në rastin tonë Këshilli Bashkiak) dhe nga Këshilli Kombëtar i Muzeve.
5.4. Objektet e reja muzeore të ardhura në Muzeun Vendor “Shtëpia Studio Kadare"nga persona fizikë ose juridikë, regjistrohen në inventarin e Fondit Muzeor Kombëtar, i cili hartohet dhe administrohet nga Instituti Kombëtar i Regjistrimit të Trashëgimisë Kulturore (IKRTK).
Neni  6
Detyrimet e muzeut 
6.1.  Të njohë dhe t’u përgjigjet kërkesave të ligjit nr. 27/2018, “Për Trashëgiminë Kulturore dhe Muzetë” si dhe akteve të tjera ligjore dhe nënligjore, që kanë tematikë punën dhe çështjet me trashëgiminë dhe monumentet e kulturës.
6.2. Drejtori i muzeut duhet të raportojë te Kryetari i Bashkisë dhe /ose në institucione të tjera shtetërore sipas legjislacionit në fuqi.
Neni 7
Organizimi financiar
7.1. Burimet e financimit të Muzeut Vendor “Shtëpia Studio Kadare” janë:
a) Buxheti i Bashkisë Tiranë. 
b) Të ardhurat nga shitja e biletave.
c) Sponsorizimet dhe donacionet.
ç) Të ardhura të tjera të ligjshme.
7.2. Çmimi i biletës miratohet me Vendim të Këshillit Bashkiak (VKB).
7.3. Të ardhurat e realizuara nga përdorimi, administrimi dhe ofrimi i shërbimeve në muze transferohen në llogarinë e tij dhe përdoren vetëm për kryerjen e funksioneve të tij.
7.4. I lejohet të kërkojë dhe të përfitojë donacione dhe financime nga Institucione Shkencore, Organizata Jofitimprurëse dhe individë brenda dhe jashtë territorit të Republikës së Shqipërisë.
7.5.  Të gjitha të ardhurat dhe shpenzimet është e detyruar t’i regjistrojë dhe t’ia raportojë institucionit të Bashkisë Tiranë.
Neni 8
Të  ndryshme
Për gjithçka që nuk është shprehur në këtë statut, do të jenë të zbatueshme parashikimet e akteve ligjore, nënligjore, si dhe akteve të miratuara nga institucioni i Bashkisë Tiranë që rregullojnë çështjet e trashëgimisë kulturore dhe muzeve.
ANEKSI NR. 1
Stema e Muzeut Vendor “Shtëpia Studio Kadare”

ANEKSI NR. 2
Struktura dhe organika e Muzeut Vendor “Shtëpia Studio Kadare”
Lidhja Nr.22
Niveli i pagave për punonjësit e Muzeut Vendor “Studio Kadare”
	Nr
	Pozicioni
	Kategoria/
Klasa
	Grupi
	Shtesa për vjetërsi
	Shtesa për pozicion 

	I
	
	
	1
	2
	3

	1
	Drejtor
	II-b
	1
	2%
	80 000

	2
	Përgjegjës sektori
	III-a/1
	1
	2%
	60 000

	3
	Specialist (muzeu)
	III-b
	1/2/3
	2%
	48 000

	4
	Specialist (finance)
	IV-a
	1/2/3
	2%
	44 000

	II
	Punonjes te sistemit me klasa

	Klasa
	
	Shtesa për vjetërsi 
	Paga bazë

	1
	Punonjes sherbimi
	IV
	
	1%
	35 000

	2
	Sanitare
	I
	
	1%
	30 000


1.Shtesa për vjetërsi në punë për Lidhjen Nr. 22 të jepet në masën 2% pas çdo viti pune, deri në 25 vjet, dhe të llogaritet mbi  pagën e grupit.
2.Shtesa për vjetërsi në punë për Lidhjen Nr.22 per kategorine II të jepet në masën 1% pas çdo viti pune, deri në 25 vjet, dhe të llogaritet mbi  pagën bazë të klasës së I-rë.
VLERA E PAGËS SË GRUPIT PËR GRUPET E DIPLOMAVE TË ARSIMIT TË LARTË 
	Grupi i diplomës
	Lloji i diplomës
	Vlera

	1
	Diplomë e  arsimit të lartë:
	

	1
	Master i Shkencave, Master i Arteve
Të barasvlershme me to sipas legjislacionit të arsimit të lartë 
	14 000 lekë

	2
	Master profesional
Të barasvlershme me to sipas legjislacionit të arsimit të lartë 
	11 000 lekë

	3
	Bachelor
Të barasvlershme me to sipas legjislacionit të arsimit të lartë 
	10 000 lekë


ANEKSI NR.3
Formati i biletës së Muzeut Vendor “Shtëpia Studio Kadare”

Hyrja në muze – Biletaria
Bileta e hyrjes në muzeun vendor “Shtëpia Studio Kadare”:
1. BiletëIndividuale  500 lek;
2. Biletë Grupi (mbi 10 persona)  300 lek ;
3. Biletë Familjare (dy ose më shumë persona) 250 lek;  
4. Biletë e reduktuar (pensionistë, veteranë, invalidë pune dhe lufte, ish të përndjekur politikë) 100 lek ;
5. Biletë Studenti  80 lek.     
Ndërsa hyrja falas :
1- Nxënës shkolle (nën 18 vjeç);
2- Përfitues të ndihmës ekonomike;
3- Të verbër; 
4- Të sëmurë tetraplegjikë dhe paraplegjikë;
5-Personat e tjerё me aftёsi tё kufizuar sipas pёrkufizimit tё ligjit 93/2014 datё 24.07.2014”; 
6-Delegacione zyrtare shtetërore; 
7-Gazetarë; 
8-Persona të pajisur me kartën ICOM (Këshilli Ndërkombëtar i Monumenteve dhe Siteve).
Të gjithë personat, për të përfituar lehtësitë apo përjashtimet e përmendura si më lart, në momentin e hyrjes në muze, duhet të paraqesin dokumentin përkatës që vërteton statusin e tyre.
